
NOTA DE PRENSA

ACTIVIDADES PROGRAMADAS NO MARCO PARA O MES DE DECEMBRO

O Departamento de Comunicación do MARCO, Museo de Arte Contemporánea de Vigo, infórmalle sobre as actividades incluídas na súa programación do mes de decembro: 

EXPOSICIÓNS TEMPORAIS

Continúan abertas ao público as seguintes exposicións temporais, con posibilidade de visitas guiadas ás mesmas, todos os días ás 18.00:

· CHIKAKU, tempo e memoria en Xapón

Lugar: salas de exposición da planta baixa

Datas: ata o 22 de xaneiro de 2006

· A PATRIA ESTÁ AO VIRAR NA ESQUINA. Fotografía contemporánea de Austria

Lugar: salas de exposición do primeiro andar

Datas: ata o 8 de xaneiro de 2006

· ABERTO POR OBRAS. Procesar

Lugar: Espazo Anexo (praza peonil posterior)

Datas: ata o 22 de xaneiro de 2006

· UN MAR DE FOTOS na Colección Fotográfica do Concello de Vigo

Lugar: sala perimetral B1 (primeiro andar)

Datas: ata o 11 de decembro de 2005

PROGRAMACIÓN AUDIOVISUAL

· Festival de cine dixital RESFEST 2005

Lugar: Salón de Actos

Datas: do 1 ao 30 de decembro de 2005

Horario: ás 20.00

Prezo: de 1 a 3 €, segundo tarifas

Por terceira vez consecutiva, MARCO de Vigo presenta RESFEST, o festival global e itinerante de referencia no cine dixital, que se ten convertido no mellor escaparate do traballo que están a realizar as últimas xeracións de cineastas. Neste ano 2005, na súa novena edición, RESFEST inclúe curtametraxes, pezas de animación e “motion graphics”, videoclips e retrospectivas especiais. Unha ampla selección de máis de quince horas de material audiovisual de alto impacto, procedente de todos os rincóns do mundo, e seleccionado entre 1.800 pezas recibidas durante o último ano.

[MÁIS INFORMACIÓN NA NOTA DE PRENSA RESFEST 2005]

PROGRAMACIÓN DIDÁCTICA

Ademais dos programas habituais para escolares, talleres infantís e actividades para familias, a partir da última semana de decembro, e aproveitando o período de vacacións de Nadal, o departamento de didáctica ten organizado as seguintes actividades:

· Taller de Manga para participantes a partir de 14 anos
Dirixido por: Tomás Morón
Lugar: sala perimetral B1 (primeiro andar)

Datas: martes 27, mércores 28 e xoves 29 de decembro de 2005

Horario: de 18.00 a 20.00

Previa inscrición e matrícula: 30 € (desconto do 20% para Amigos do MARCO)

Como actividade complementaria da exposición “CHIKAKU. Tempo e memoria en Xapón”, o Manga será protagonista desta actividade, destinada a adolescentes e público interesado, a partir dos 14 anos de idade. O taller está dirixido por Tomás Morón, profesor de Cómic na Escola Joso de Sabadell. A partir da aprendizaxe de nocións de debuxo e guión de Mangas, os participantes realizarán as súas propias creacións.

[MÁIS INFORMACIÓN NA CONVOCATORIA DO TALLER]

· Taller de Manga para nenos, dirixido por Tomás Morón

Actividade complementaria da exposición “CHIKAKU. Tempo e memoria en Xapón”

Lugar: Laboratorio das Artes (primeiro andar)

Data: venres 30 de decembro de 2005

Horario: de 18.00 a 20.00

Entrada libre e gratuíta para nenos. De 1 a 3 € para adultos acompañantes

Ademais, aproveitando a presenza no MARCO do profesor de Manga, o venres 30 de decembro organízase un taller para nenos de 3 a 8 anos, no que os pequenos descubrirán as posibilidades creativas do cómic e o debuxo Manga, acompañados por Tomás Morón e polos nosos educadores.

· Talleres infantís de Nadal: “papeis e cartóns para regalar”

Lugar: Laboratorio das Artes (primeiro andar)

Datas: martes 27, mércores 28 e xoves 29 de decembro de 2005; martes 3, mércores 4 e xoves 5 de xaneiro de 2006

Horario: de 12.00 a 14.00

Entrada libre e gratuíta para nenos. De 1 a 3 € para adultos acompañantes

A cultura xaponesa manifestou un talento especial para absorber a singularidade das cousas e establecer relacións entre a forma e a materia. O “origami”, arte da papiroflexia, é un bo exemplo. Esta arte, conservada a través de xeracións, é un excelente medio de conectar a cultura xaponesa coa arte e as matemáticas a través da construción en papel de corpos xeométricos, que nos axudarán a envolver e crear fermosos agasallos de Nadal.

ACTIVIDADES DA BIBLIOTECA-MEDIATECA

Lugar: primeiro andar

Horario: martes a sábados, de 11.00 a 14.00 e de 16.00 a 20.00

ENTRADA LIBRE E GRATUÍTA 

· Exposición bibliográfica: fotografía contemporánea austríaca

Actividade complementaria da exposición “A PATRIA ESTÁ AO VIRAR NA ESQUINA. Fotografía contemporánea de Austria”

Datas: ata o 8 de xaneiro de 2006

· Directorio web: arte xaponesa contemporánea

Actividade complementaria da exposición “CHIKAKU. Tempo e memoria en Xapón”

Datas: ata o 22 de xaneiro de 2006

Na biblioteca está xa disponible ao público un directorio web sobre os artistas participantes en la exposición CHIKAKU, e outros temas relacionados coa arte xaponesa contemporánea. O directorio amosa tamén un listado dos libros de arte e deseño xaponés, entre os que se inclúen varias importantes publicacións sobre Anime de recente adquisición. 

[NA PÁXINA SEGUINTE ACOMPÁÑANSE ALGUNHAS DAS PANTALLAS DA WEB, COMO MOSTRA DO DIRECTORIO]

